
Intruduson

Oras ki bo 6 un enti kiridu ten un duensa tirminal, pode parse sima
ki bu mundu foi distruidu Bu pode xinti sen forsa, ku medu 6 bo
so. Undi ki bu ta djobe ajuda? Lar di kuidadu na fin di vida

pode djuda.

Kuidadus di satdi oji en dia sta txeu fokadu na kura. Mas y si ka ten
kura? Na pasadu talves nu fladu “Ka ten mas nada ki nu pode faze.”
Ku kuidadu na fin di vida, ten senpri més ki pode serfetu.

Kuidadu na fin di vida é kuidadu ku konpaixon. Foku ¢é na
konfortu. Kuidaduspaliativu ta trata-u komu un todu. Pasientis
pode tirmina sesvida ku konfortu, onra y signifikadu. E sobri
pruveta mdsimu ditudu dia.

Kel folhetu li ta inxina-u sobri kuidadu na fin di vida. Skodje
kuidadu na fin di vida pode ser un di kes iskolha mds difisil ki bu

ten ki faze. Mas ¢ un iskolha inportanti pa ixplora.

“Foku di kuidadu na fin di vida e midjora
kualidadi di vida ki resta. Kuidadu na fin di vida
ta difende vida. El ka ta silera nen adia morti”.

— Adatadu di (diklarason di Organizason di Kuidadu na fin di vida
Hospice and Palliative Care Organization)



Kuzé ki E kuidadu na fin di vida?

Lar di kuidadu na fin di vida é un tipu spisial di kuidadu di saidi.
El ta satisfaze nisisidadis di un pasienti ki sta pertu di fin di vida. Ka
ta uzadu tratamentus ki ta prulonga vida (sima RSP *resusitason
kardiopulmonar*, tubus di alimentason 6 suporti di vida). Lar di
kuidadu na fin di vida ta oferese:

*  Tratamentu di dor, falta di ar, prizon di vemtri,
nauzia y otus sintoma

e Ramedis, prudutus y ikipamentu pa trata sintomas

*  Apoiu imusional, spiritual y susial pa pasienti

e  Formason y apoiu pa kuidadoris

*  Orientason y apoiu na lutu pa entis kiridu

Laris di kuidadu na fin di vida ta sigi regras rigorozu pa konsigi
finansiamentu di Medicare. Tanbé es ten ki ser lisensiadu pa stadu.
Kel-li ta djuda sertifika ma pasienti ta resebe kuidadu di kualidadi.

lkipa di Lar di-Kuidadu na fin di vida

Lar di kuidadu na fin di vida ta uza un abordajen di ikipa. Pasientis
y familias ¢ foku di ikipa. Planus di kuidadu é ta bazia na ses
vontadi. Txeu bes kuidadoris prinsipal é menbrus di familia.

Funsionarius di lar di kuidadu na fin di vida ta trabadja moda un
ikipa. Aes es ¢ spisialistas trenadu na konfortu y kuidadu na fin di
vida. Tkipa ta djuda pasienti y familia.

» Dotoris ta pasa kuidadu na fin di vida, riseita ramedis y trata
pasientis es ki ta orienta planu di kuidadu. Alguns pasienti
tanbe ta skodje pui ses mediku na planiamentu di kuidadu.

e NPs (infermerus kliniku) ta pasa ramedi, trata pasientis y
orienta planu di kuidadu NPs tanbe pode djuda dotor di lar di
kuidadu na fin di vida disidi si pasienti pode ten kuidadu na fin
di vida dispds di 6 mes.




RNs (infermerus rijistradu) ta vizita pasientis pa setifika ma
ses nisisidadi a nivel di saudi sta ta ser atendidu. Es ta djuda
ilabora planu di kuidadu. Es ta jiri LPNs y ajudantis di saadi

a dumisiliu.

LPNs (infermerus lisensiadu) ta vizita pasientis pa da kuidadu
di rutina. Es ta rijistra sinais vital (sima tenperatura o tenson),
es ta adiministra ramedis, ta altera dozis, kazu for nisisdriu,

y es ta lida ku ikipamentu. LPNs ta djuda trena familias ki ¢
kuidadoris

Ajudantis di saudi na kaza ta oferese kuidadu pa pasienti,
sen ser kliniku. Es ta djuda pasienti kume, toma banhu y bisti.
Ajudantis tanbé pode mostra familia modi ki es ta djuda na kes
tarefa li ku siguransa. Ajudantis tanbé pode djuda ku tarefas
duméstiku sinplis.

Sasistentis susial ta oferese apoiu jeneralizadu pa pasienti y
familia. Es pode ranja apoiu imusional, splika tratamentus,
djuda ku furmuldrios legal, da orientason sobri pagamentus,
oferese apoiu pa lutu y mutu mds.

Kapelons ta da apoiu spiritual ku bazi na krensas di pasienti.
Es pode orienta konversas sobri medus, speransas y valoris di
pasienti. Kapelons ta obi sen julgamentu. O es pode apenas sta
la pa akalma-u, un apoiu silensiozu.

Vuluntarius ¢ menbrus di kumunidadi di pasienti. Es e
trenadu pa da midjor apoiu pa pasientis. Es pode fika ku
pasientis pa kuidadoris pode ten un diskansu. Alguns ta djuda
ku tarefas doméstiku 6 mandadus. Tanbe es ta djuda ikipa di
kuidadu na fin di vida ku otus tarefa

Orientadoris, terapistas y otus spisialista pode txomadu
konformi meste. Alguns ikipa di kuidadu na fin di vida pode

oferese masaji, animal di stimason, arti 6 musika terapeutiku.




Modi ki Kuidadu na fin di vida ta Funsiona

Bu ta atxa ma bo 6 algen ki bu konxe pode sta prontu pa resebe
kuidadu na fin di vida. Kel-li ki bu debe spera na maioria di kazus.
Bu kazu pode varia. Favor txoma-nu se bu tiver algun purgunta.

1. Inkaminhamentu — Kualker algen pode inkaminha
un pasienti pa kuidadu na fin di vida. Pasienti pode ten kualker
duensa tirminal. Pasienti pode ten kualker idadi. Pasientis, dotoris,
infermerus, familia o amigus pode txoma pa kuidadu na fin di vida

Ikipa di kuidadu na fin di vida ta fala ku dotor di pasienti pa
sertifika ma pasienti ta konsigi sirvisus. Sirvisu maioria di bes ta
kumesa 1 a 2 dia dispos di inkaminhamentu. Kuantu més sedu

un pasienti inkaminhadu, mds kuidadu na fin di vida pode djuda.
Monti familia ta fla ses uniku rapendimentu en rilason a kuidadu na
fin di vida é pamodi es ka txoma mds sedu.

2. llijibilidadi — Dotor di pasienti y dotor di kuidadu na fin
di vida debe entra en akordu ma pasienti ten un duensa tirminal.

Es debe konkorda ma pasienti pruvavelmenti ta vive 6 mes 6 menus.
Dispos, tudu dos dotor ta sina un furmulariu ta fla ma pasienti
pode konsigi sirvisu. Pasientis pode kansela kuidadu na kualker ora.
Se pasienti midjora tanbe pode kanseladu kuidadu. Pasientis pode
konsigi kuidadu na fin di vida dispos di 6 mes se dotor di kuidadu

na fin di vida aprova.

3. Pagamentu — Se pasienti kualifika, el ta kubridu kustus

di sigurus, Medicare y Medicaid. Kuidadu na fin di vida inda pode
funsiona ku pasientis ki meste tratamentu mas ka ta konsigi paga. Ikipa
di kuidadu na fin di vida ta bai fala ku bo sobri pagamentu na bu kazu.

4. Internamentu — Un infermeru di kuidadu na fin di vida
ta vizita pasienti. Infermeru/a ta splika sirvisus kuidadu na fin di
vida. Es ta izamina pasienti y toma nota di kuze ki pasienti meste.
Kel-li é kumesu di planu di tratamentu. Pasienti ta sina furmuldrius
ta konkorda ku sirvisu.




5. Planu di kuidadu — Ikipa di kuidadu na fin di vida ta
ilabora un planu di kuidadu. Planu ta bazia na nisisidadis y vontadis
di pasienti. Kel-li pode muda ku tenpu. Maioria di pasientis ta

resebe kuidadu na fin di vida di rutina. Ikipa ta vizita pasienti alguns
bes pa simana. Pasienti ta resebe kuidadu na undi ki el ta mora (na
kaza, un lar di ripozu o otu anbienti). Ikipa di kuidadu na fin di
vida ta bai:

* Instalason di ikipamentu nisisdriu (sima un kama di ospital)

e Trena kuidaddoris pa da ramedi y otus kuidadu

*  Djobe pasienti y ajusta ramedi se for nisisdriu

e Da pasienti y familia apoiu imusional, spiritual y di otu tipu si

€s meste

Lar di kuidadu na fin di vida ten funsiondrius di sirvisu 24/7pa
pasientis ki meste di mas kuidadu. Se ka ta pode kontroladu
sintomas undi ki pasienti ta mora, es pode lebadu pa un sentru di
inernamentu pa kuidadu na fin di vida, un sentru di infermajen
spisializadu o un ospital.

Lar di kuidadu na fin di vida tanbe ta oferese kuidadus tenpurdriu.
Kel-li ta da kuidadoris un folga (un “diskansu”) pa un tenpinhu.

6. Oras ki txiga altura — Ikipa di kuidadu na fin di vida ta

bai vizita na oradi morti. Es pode:

e  Konforta entis kiridu

*  Orienta en rilason a kuze ki debe ser fetu ku amedi ki ka uzadu
*  Djuda familia pripara vinda di ajensia funerariu

*  Organiza pa tra ikipamentu

e Daapoiu a entis kiridu dispos di morti

Favor txoma-nu se bu ten algun purgunta sobri kuidadu na fin
di vida. Nu sta li pa bo y bus enti kiridu.

